C.LE P-1501700-G

CONCELLO DE
CAMBRE

R.EL, 01150177

SESION ORDINARIA DA XUNTA DE GOBERNO LOCAL DO DIA 11 DE

MARZO DE 2013

No despacho de Alcaldia do Concello de Cambre, &s dez horas do dia once de marzo de
dous mil trece, baixo a presidencia do sefor alcalde don Manuel Rivas Caridad, reunese a
Xunta de Goberno Local, co fin de realizar a sesién ordinaria convocada para o efecto.

Asisten os concelleiros que a continuacién se relacionan, segundo nomeamento efectuado
mediante Resolucién da Alcaldia numero 997 de data 17 de xufio de 2011: dona Maria
Jesus Gonzéalez Roel, don Felipe Andreu Barallobre, dona Rocio Vila Diaz, don Fernando
Caride Suérez, dona Marta Maria Vazquez Golpe, don Santiago Manuel Rios Rama e don
Manuel Marante Gémez.

Intervén, como secretaria por delegacion, dona Verénica Maria Otero Lopez.

Aberto o acto pola presidencia, examinaronse os asuntos incluidos na orde do dia da
convocatoria.

12,-Aprobacién, se procede, do borrador da acta da sesién ordinaria de data 4 de
marzo de 2013

A Xunta de Goberno Local, por unanimidade dos oito membros que componen & sesion,
acorda deixar o borrador da acta da sesion ordinaria de data 4 de marzo de 2013 sobre a
mesa para a sta aprobacién na vindeira sesion.

22.- Correspondencia

- Resolucién de 1 de marzo de 2013, da Secretaria General de Coordinacién Autondmica y
Local, do Ministerio de Hacienda y Administraciones Publicas, pola que se desenvolve a
informacién a subministrar polas corporaciéns locais relativa ao esforzo fiscal e a sua
comprobacién nas Delegacions de Economia e Facenda. (Boletin Oficial do Estado nimero
60, de data do dia 11 de marzo de 2013).

- Anuncio do Servizo de Fomento e Servizos Provinciais. Seccion de Educacion, Cultura e
Deportes da excma. Deputacién provincial da Corufia, de rede cultural de Deputacion da
Corufia do ano 2013. Prazo de solicitude de grupos. (Boletin Oficial da Provincia nimero
46, de data do dia 7 de marzo de 2013).

32.- Informe respecto das resoluciéns ditadas pola alcaldia e polos concelleiros
delegados da area, e informes respecto doutros asuntos de drea

Os presentes danse por enterados das resoluciéns ditadas dende a ultima Xunta de
Goberno Local.

Informes do concelleiro delegado da drea de Obras e Servizos

Don Manuel Marante Gomez informa que a semana pasada comezou a poda das arbores
da estrada da Estacion e espera que os citados traballos rematen esta semana.

A continuacion, informa que hoxe ten unha reunién no Concello de Culleredo, para tratar o
tema dos caudalimetros do saneamento que compartimos na zona de Aian e Sueiro.

Informes do concelleiro delegado da drea de Deportes, Xuventude e Voluntariado

Don Fernando Caride Sudarez informa respecto da viaxe a neve 2013 que tivo lugar os
pasados dias 8, 9 e 10 de marzo na estacién de San Isidro, Ledn, promovido polo
departamento de Xuventude. Engade que os participantes regresaron onte e todo saiu ben,
sobre o previsto. Di que esta viaxe supuxo un custo de 8.600 euros, cando antes custaba
entre 18.000 e 19.000 euros.

A continuacién, informa que a semana pasada tivo unha xuntanza coa directiva do Sporting
Cambre. Estén en fase de valoracién e negociacion e manifesta que a vontade do Concello
de Cambre é de chegar a un acordo.

Informes da concelleira delegada da area de Economia, Facenda, Promocion Econdmica e
Consumo

Dona Marta Maria Vazquez Golpe informa que o xoves pola tarde se reuniu cunha
representacion de feirantes que lle presentaron varias suxestions, sobre todo, en canto ao
proceso de carga e descarga, que é o que lles preocupa. Solicitaronlle que as furgonetas
estean dentro da praza. Engade que xa estan redactadas as bases de licitacion dos
postos.

Informes da concelleira delegada da area de Urbanismo e Medio Ambiente

Dona Rocio Vila Diaz agradece ao concelleiro de Réxime Interior, Patrimonio e
Contratacion a rapidez coa que tramitou a substitucién da praza do arquitecto municipal.

A continuacion, informa que iniciou os contactos cun comuneiro da propiedade, dado que o
terreo pertence a varios herdeiros, para poder chegar a un acordo respecto do uso dun
aparcamento & carén da Casa do Concello onde aparcan os vehiculos a Policia local.

Informes do concelleiro delegado da area de Réxime Interior, Patrimonio e Contratacién

Don Felipe Andreu Barallobre informa acerca do estado do proxecto ARUME. Sinala que o
remanente de 18.000 euros da obra denominada “Equipamientos deportivos: pista de
skate”, foi invertida en obras de mellora dentro do mesmo proxecto, coa conformidade dos
técnicos municipais; sen embargo, os técnicos da administracion xeral do estado non
entenden 0 mesmo pois achacan esta inversién a un erro de medicién, polo que, se
interpofierd un recurso reclamando o abono desta inversion. Aclara o sefior concelleiro que
se trata dunha obra executada polo goberno anterior.

En canto as liquidaciéns, informa que se cobraron 500.000 euros, 1.500.000 euros estan
xustificados e pendentes de cobro e faltan por xustificar 500.000 euros.

Continda a dicir que o prazo medio de que nos paguen é dun ano e medio. O atraso neste
pagamento débese a que o ARUME se comezou a executar con moito atraso, dado que se
deberia comezar a executar no mes de xaneiro de 2008 e se fixo todo no ultimo ano e
medio.

A continuacién, informa que se lle concedeu unha nova comisién de servizos ao arquitecto
municipal debido a que en varias ocasiéns o interesado lle manifestou o seu interese en
marchar e tamén a Xunta manifestou, reiteradamente, o interese na sua reincorporacion.
Engade que, ademais, nas duas semanas que estivo a traballar no concello non mellorou o
funcionamento do departamento de Urbanismo todo o que se esperaba. Sinala que non
fixeron un novo concurso dado que a lista vixente agora mesmo ten seis meses escasos e
case todos os aspirantes estaban dispofiibles para vir a traballar.

Tamén informa que o pasado venres tivo lugar unha reunién da mesa de negociacion para
debater sobre a RPT. Engade que os sindicatos de CCOQO e CIG votaron a prol coa
condicion de que se incremente o complemento de destino a nivel 26 & ficha da técnica de
xestién de administracion xeral e a outra € que se votara a negociacion da RPT. O
sindicato UXT votou en contra, ainda que manifestou que estaba a prol de catro dos cinco
puntos, pois non estdn de acordo coa modificacion da ficha de técnico de xestion de
administracion xeral. Engade que nas comisiéns informativas modificard a proposta
remitida aos concelleiros para aprobaciéon da RPT, incrementando o complemento de
destino desta ficha a nivel 26.

Informes do concelleiro delegado da area de Cultura e Turismo

Don Santiago Manuel Rios Rama informa que o vindeiro sébado dia 16, 4s 20,00 horas no
local da Xuventude de Cecebre tera lugar o concerto “Musicas do Mundo”. Actuaran o coro
da escola de musica “Sementeira” e a banda de musica “Sementeira”, de Cambre.

A continuacién, tamén informa que comeza o prazo de inscricion para 0s cursos de
informética basico e avanzado. Dito prazo é do 14 ao 27 de marzo. Engade que estan a
estudar a realizacién do curso de inglés.

Para rematar a sua intervencion, don Santiago Manuel Rios Rama informa que esta a ter
reuniéns coas asociaciéns para facerse cargo da festa da Nosa Sefiora, a través dos
mecanismos que prevé o Regulamento de Participacion Cidada.

Informes da concelleira delegada da area de Igualdade, Benestar Social, Sanidade e
Educacion

Dona Maria Jesus Gonzélez Roel informa que o pasado domingo dia 10 de marzo tivo
lugar a primera marcha pola igualdade. Engade que se fixo en domingo, para facilitar a
participacién das familias ao completo. Asistiron preto de setenta persoas, a pesar do mal
tempo metereoldxico. En xeral, a xente tomouno como algo positivo e esta de acordo en
facer esta marcha pola igualdade todos os anos.

E non habendo mais asuntos que tratar, remata a sesién sendo as once horas e trinta
minutos, do que eu, secretaria, certifico.




